
Las navaglias da quist inviern daun andit 

a discussiuns, scha que nu füss indicho 

da pavler la sulva-schina. Ad es bain-

schi uschè, cha las cifras da sulvaschina 

crappeda crescha in telas circunstanzas, 

però ün’analisa da la pavleda d’inviern 

muossa, cha’l success nun es uschè grand 

scu cha’s spettess.

La planisaziun da chatscha garante- 

scha üna concentraziun da sulvaschina 

supportabla e bunas reservas tar las 

bes-chas.

Ad es fich important, cha’ls quartiers  

d’inviern da la sulvaschina nu vegnan 

disturbos. La quietezza permetta da re-

dür las funcziuns corporelas ad ün mi-

nimum e cotres eir il consüm d’energia. 

La temperatura dal corp as sbassa e 

tscherts organs vegnan pü pitschens. 

Quists mecanissems da spargner fun-

cziunan però be sainza pavleda spe-

ciela.

La pavleda d’inviern es be ün stüj aint  

il lej. A nun es pussibel da pavler las 

quantiteds necessarias düraunt tuot 

l’inviern. Profiter profitan impustüt 

las bes-chas fermas. Las cifras da sul-

vaschina crappeda nun eiran bger pü 

pitschnas, cur cha’s pavlaiva auncha.

Contribuziuns per la prosma Padella ve gnan pigliedas incunter fin dumengia, 

ils 15 marz 2009!

Las vacanzas da meg vegnan dal sgür! 

Temp per recreaziun e per fer viedis a 

l‘ester. Ma per fer quelo voul que pass e 

cartas d‘identited valablas. Scha s‘inac-

cordscha pür ün‘eivna aunz il viedi, cha‘ls 

documaints sun scrudos, es que memma 

tard. Per survgnir nouvas cartas d‘iden-

tited e passaports 2003 as spetta nempe 

10 dis da lavur, tar passaports 2006 (ne-

cessari be per l‘USA) dafatta 30 dis zieva 

la visita al büro da passaports a Cuira! 

Que vela dimena la paina da controller 

ad ura.

In cas singuls paun pavledas d’urgenza  

schligerir ün pô la situaziun. Que s’ho 

fat l’ultim temp e’s faro fin a la fin da 

l’inviern eir sün territori da Samedan. 

In coordinaziun cul silvicultur vegnan 

schmers singuls bös-chs in vicinanza 

dals quartiers d’inviern da la sulva-

schina.

Tschiervs e chavriöls paun gnir fin giò  

illas vschinaunchas. Ils possessuors da 

chauns sun giavüschos da tgnair vi da 

la tschinta lur bes-chas.

prescripziuns da qualited infurmescha il 

text tudas-ch suotvart pü precis.

La dumanda per cartas d‘identited e pas-

saports sun da fer persunelmaing a la 

controlla d‘abitants dal lö da domicil. 

Eir iffaunts drouvan ün egen documaint 

d‘identificaziun. Per persunas suot 18 

ans stu suottascriver eir ün genitur. A‘s 

stu preschanter üna fotografia actuela 

e‘ls documaints scrudos. Il pass 2003 e la 

carta d‘identited sun da pajer directa-

maing cun fer la dumanda. Davart il pass 

2006 infurmescha la controlla d‘abitants 

(081 851 07 05). Las fotografias paun esser 

ubain nair ed alvas u in culur. Davart las 

Überbelichtung, 
mangelnder Kontrast

Surexposition, 
manque de 
contraste 

Sovraesposizione, 
contrasto insuffi -
ciente

Gesicht zu klein

Visage trop petit 

Viso troppo piccolo

Mund offen, kein 
neutraler Gesichts-
ausdruck

Bouche ouverte, l’ex-
pression du visage 
n’est pas neutre

Bocca aperta, espres-
sione non neutrale 
del viso

Hand im Gesicht

Main sur le visage  

Mano sul viso

Keine Frontal-
aufnahme

Prise de vue non 
frontale 

Ripresa non frontale

Blick zur Seite

Regard orienté vers 
le côté 

Sguardo verso un 
lato

Augen geschlossen

Yeux fermés

Occhi chiusi

Haare im Gesicht

Cheveux cachant le 
visage

Capelli sul viso



la padella nr.03/2009   |   www.samedan.ch4

Persunas e famiglias in modestas rela-

ziuns finanzielas paun fer la dumanda 

per contribuziuns vi da las premgias da la 

chascha d’amalos (sgüraunza da basa). 

Las dumandas per l’an curraint (2009) 

haun da gnir fattas fin als 31 december 

200p. Infurmaziuns as chatta suot  

www.sva.gr.ch u tar l’uffizi da l’AVR da 

Samedan (081 851 07 05) u tar l’Institut da 

sgüraunza sociela dal chantun Grischun 

(081 257 41 11).

Che bel! Scu minch‘an pudainsa darcho 

implir our la declaraziun d‘impostas! Üna 

lavur stantusa, ma indispensabla pel fuc-

ziuner da nos stedi. Per eviter disgusts 

inütils ün pêr infurmaziuns:

Ils termins: 

31 marz: per impiegos, scolars, students, 

pensiunos, dischoccupos e cumünaunzas 

d‘ertevels

30 settember: per independents, societeds 

simplas, persunas domiciliedas dadour il 

chantun cun intrapraisas u immobiglias 

in Grischun

Prolungiaziuns stöglian gnir inoltredas in 

scrit u eir per e-mail aunz la scadenza dal 

termin tar l‘uffizi d‘impostas cumünel cun 

indicaziun dal nom, da la perioda d‘im-

postas e dal numer da referenza.

Formulers as po retrer tar l‘uffizi d‘impo-

stas cumünel.

Eir quist an vain festagio il Chalandamarz 

tenor la veglia tradiziun samedrina. Las 

scolaras ed ils scolars da las 9evlas clas-

sas sun fatschendos daspö Bümaun cun 

l’organisaziun dal cortegi da Chalanda-

marz.

Il cortegi tres cumün es quist an als 28 

favrer 2009. La ruta ed ils lös da posa 

cun schlupper la geischla ed il chaunt as 

vezza i’l program chi segua.

Nossas gratulaziuns vaun

ils 5 marz

a duonna Irene Bonorand Platz pel 85evel 

anniversari

ils 8 marz

a duonna Martha Zimmermann-Tester pel 

94evel anniversari

ils 18 marz

a sar Arthur Fontana pel 75evel 

 anniversari

ils 18 marz

a duonna Marie Graf pel 85evel 

 anniversari

a duonna Menga Graf pel 85evel 

 anniversari

ils 23 marz

a duonna Rosa Dativi pel 80evel 

 anniversari

ils 25 marz

a sar Werner Hösli pel 25evel anniversari

ils 29 marz

a sar Giuseppe Meyer pel 80evel 

 anniversari

Nus giavüschains a las giubileras ed als 

giubilers bgera furtüna e buna sandet!

Temp 1. sain scossas unidas 2. sain

06.15  Reuniun sün scoula

  Chaunt 

06.25  Cortegi 

   Scoula – Bügl da la Nina –  

Des Alpes – Via retica –  

Hotel Bernina – Plazzet –  

San Bastiaun - Ariefa 

07.15 Via Veglia  Viergias Ariefa

07.35  Cruscheda Via Veglia Chaunt 

07.40 San Bastiaun a schnestra  San Bastiaun a dretta

08.00  Plazza Chesa Lenzburg 

  Chaunt; Giaischlas 

08.10 San Bastiaun a schnestra,   San Bastiaun a dretta, Des Alpes Plazzin 

 Suot Funtanella Plazzin

08.30  Plazzin 

  Marenda 

  Chaunt; Giaischlas 

09.15 Bügl da la Nina, Surtuor  San Bastiaun, Surtuor, Chiss

09.40  La Tuor 

  Chaunt; Giaischlas 

09.55 Surtuor, Plaz  Surtuor, Plaz

10.15  Plaz 

  Marenda 

  Chaunt; Giaischlas 

11.00 Crasta Plazzet  Crappun

11.30  Plazzet 

  Chaunt; Giaischlas 

11.45 Plazzet a schnestra  Plazzet a dretta

12.00  Hotel Bernina 

  Chaunt 

Temp 1. sain 1. sain 2. sain 2. sain

13.30 Reuniun   Reuniun 

 Cruscheda Funtanella   Chesa da Golf

13.30 Cristolais, Funtanella   A l’En

13.45  Funtanella A l’En Chaunt 

  Chaunt 

13.55 Funtanella Vals, Puoz,    Cho d’Punt, Sper l’En, Coop,  

 Crusch, Ospidel   Via retica, Suot Staziun

15.30  Ospidel Dmura

  Marenda Marenda 

  Chaunt Chaunt

16.00 Via Quadratscha   Promulins, Mulins

16.15  Posta 

  Reuniun 

16.20  Posta – Plaz 

  Cortegi 

16.30  Plaz 

  Chaunt 

16.45  Scoula 

  Spartiziun 

Eir per las magistras e’ls magisters sun ils 

examens üna sfida speciela. Zieva la pre-

paraziun dals examens in differents rams 

e per differents nivos ho que natürel-

maing nom da correger las lavuors. Que 

nun ho da capiter be svelt, ma surtuot eir 

in ün möd, chi garantescha ün’optimela 

objectivited. La cooperaziun traunter ils 

magisters dals differents rams es indi-

spensabla per garantir resultats corrects. 

Siand cha la magistraglia d’eira occu-

peda zieva ils examens cullas correctu-

ras manzunedas, vaivan ils scolars als 22 

schner ün program speciel. Quist program 

staiva – scu già l’an passo – suot il motto 

«Promoziun da la sandet » . Avaunt ün 

an d‘eira steda in visita la Bluecocktail-

bar e l’uffizi chantunel da la sandet vaiva 

spüert referats davart la prevenziun da 

drogas. Quist an ho la „Schtifti“, üna 

fundaziun zürigaisa per progets sociels 

per giuvens, organiso ün di interessant 

ed activ. 

Il bal dal Chalandamarz 2009 ho lö in du-

mengia saira, 1. marz 2009, a partir da 

las 18.00 illa sela polivalenta Promulins.

Der Chalandamarzball 2009 findet am 

Sonntag, 1. März 2009, ab 18.00 Uhr in der 

Mehrzweckhalle Promulins statt.

18.00 h

avertüra dal bal

Eröffnung des Balls

20.00 h

Musical: „Classa 6B“ cun las prümas; ter-

zas; 5evlas; 7evlas e 9 evlas classas

Musical: „Klasse 6B“ mit den Schülerinnen 

und Schülern der 1., 3., 5., 7. und 9. Klasse

23.00 h

granda polonesa

Grosse Polonaise

23.45 h

Chaunt finel

Schlussgesang

Duos voutas l’an regna ün’atmosfera spe-

ciela in nossa scoula. Üna tscherta ten-

siun as schleda traunter ils giuvenils. La 

pü granda as chattaregia tar las scolaras 

e’ls scolars da las settevlas classas, cun 

que cha per els es que la prüma vouta, 

cha’d haun dad ir tres quist’agitaziun. 

Las veglias vuolps da las ochevlas e nou-

vevlas pigliaron tuot ün pô pü pachific.

L’evenimaint speciel as nomna examen da 

semester. Tuot quellas e quels, chi haun 

absolt ün stüdi, saun fich bain da che cha 

que’s tratta, ed ellas/els varegian diffe-

rentas assoziaziuns in connex. Ma che sen 

haun examens da semester sül s-chelin 

secundar I (7. – 9. classa)?

La saira aunz la Schlitteda da la Giuven-

tüna da Samedan discurrivan ils experts 

da Meteo da nosch‘ora, da nüvlas e da 

naiv. La bunura però spettaiva ün tschêl 

blovischem e già bainbod splenduraiva 

eir il sulagl giò dal tschêl. Ma que d’eira il 

di il pü fraid da quist’inviern, minus 29,3 

gros mussaiva il termometer la bunura.

Paquetto aint chod as mettaiva üna 

cumpagnia da nouv schlittas e desch 

pêrins la bunura dal 14 favrer in viedi 

per il god da Staz. Tuots as vaivan dos 

granda fadia da guarder oura uschè bain 

pussibel, eir scha que nun es fich diffi-

cil cul costüm engiadinais e’l costüm da 

la signuria grischunaisa. Rivos tal lej da 

Staz as fermaiva il tröppet per lascher 

trer il fled als chavagls e per svess baiver 

ün vin chod. Darcho s-chudos ün poïn as 

mussaiva la cumpagnia in plaina bel-

lezza – dimena sainza mantels, giaccas 

e schals – davaint il restorant per fer las 

obligatas fotografias pel album. Però na 

be apparats da fotografer da la Giuven-

tüna gnivan trats oura, dimperse eir nu-

merus apparats da „fans“. 

Inavaint giaiva que per la cumpagnia 

vers San Murezzan Bagn. Dalöntsch nu 

gnivane però, aunz ch’ün sbreg taglia-

iva permez la quiettezza dal god. Ün 

commember d’eira crudo da la schlitta. 

Per furtüna sainza consequenza grava, 

pigliand oura ün segn cotschen sül-

las arains. Ün poïn dischillus stuvaiva la 

cumpagnia lura accepter da na pudair 

passer suraint il lej, e stuvaiva passer 

sülla via da peduns sülla vart davous dal 

lej. Uschè nu d’eira que pussibel da la-

scher galopper ils chavagls. 

Rivos sül parkegi dal restorant Waldhaus 

am See stuvaivan ils mats il prüm cha-

ver oura la saiv per pudair lier ils chava-

gls. Zieva avair mangio ün bun gianter as 

mettaiva la cumpagnia da la Schlitteda 

darcho in viedi vers chesa. Aunch’üna 

vouta passaivane tres il god da Staz, spe-

ravia la baselgia San Gian ed inavous 

tal magazin cumünel. Üna mez’ura pü 

bod cu penso arrivaivane lur dachesa. 

Uschè vaivane temp a sfrach per prepa-

rer il purter inavous las schlittas. Üna la-

vur cha’ls hommens faun. Las duonnas 

chüraivan in quel temp ils chavagls fin 

cha’l paur da Segl als gniva a piglier giò. 

La saira as chattaiva la cumpagnia au-

nch’üna vouta per üna tschaina cumü-

naivla e pel sot. Quist’an vaiva quelò lö 

aint il restorant dal Golf. 

Zieva mezzanot as schogliaiva la cumpa-

gnia ed uschè tuchaiva eir quista Schlit-

teda darcho al passo – ella restaregia 

però a tuot las partecipantas ed a tuot 

ils partecipants in buna memoria, per na 

dir, ch’ella saregia inschmanchabla.

La fin d’eivna da Chalandamarz, dimena 

ils 28 favrer ed ils 1. marz fo la Jeunesse 

da nossa vschinauncha partenaria Le-

Mont-sur-Lausanne üna visita a la Giu-

ventüna da Samedan. Nus als mussains in 

prüma lingia il Chalandamarz  e natürel-

maing eir nossa bella vschinauncha. Cun 

quella visita mantegna la Giuventüna la 

tradiziun da visitas vicendaivlas traun-

ter ils duos cumüns – quel da l’Engiadina 

e quel dal Vad. Zieva cha nus als vaivans 

fat già duos visitas, pudains bivgnanter 

ad els uossa per la seguonda visita. 

la padella nr.03/2009   |   www.samedan.ch



la padella nr.03/2009   |   www.samedan.ch16



17la padella nr.03/2009   |   www.samedan.ch



Il “Seminar culturel” es ün’occasiun per 

as approfundir in ün u in püs temas da 

nossas regiuns. Indigens e giasts chi di-

scuorran ed inclegian rumauntsch, s’in-

scuntran cun persunas cumpetentas. I’l 

center nu staun referats, mobain l’inga-

schamaint e l’interess persunel, la lectüra 

e la discussiun. Il seminar culturel ho lö 

dals 13 als 17 lügl 2009 (mincha di da las 

08.30h a las 12.45h) e consista quista sted 

da trais moduls independents. Il prüm 

modul cul silvicultur Ralf Fluor, porta il 

titel “L’importanza dal god in Engia-

din’Ota”, il seguond modul “La Val Mü-

stair – her ed hoz” vain mno dal magister 

Beat Grond e dr. phil. Mevina Puorger as  

dedichescha in sieu modul a “Duos vuschs 

da la litteratura contemporauna ladina – 

Luisa Famos ed Oscar Peer”.

Infurmaziuns ed annunzchas: Samedan 

Tourist Information, 7503 Samedan; tel. 

081 851 00 66; e-mail: samedan@estm.

ch; www.romanisch-samedan.ch

Chi da nus, chi drouva il puter in sieu 

minchadi, saja que per l’adöver privat u 

per la lavur, nun es adüna darcho con-

frunto cun melsgürezzas druvand nossa 

lingua?

Bgers haun imprains pür zievatiers a di-

scuorrer ed a scriver rumauntsch e varsa-

quauntas indigenas e varsaquaunts indi-

gens nun haun daspö lur temp da scoula 

pü gieu occasiun da scriver puter ed haun 

già cò u lo penso cha füss flot da pudair 

rinfras-cher ün’u l’otra regla!

Tuot quistas persunas sun invidedas da 

piglier part a quist cuors, chi düra duos 

aunzmezdis a 4 lecziuns.

Spordschand differents impuls e mezs 

d’agüd vulessans musser cha la sfida da 

scriver e da discuorrer puter nun es üngün 

striögn!

Datas: 

mardi, ils 14 e marculdi, ils 15 lügl 2009

Uras:

08.30 – 12.00

Lö: 

Scoula cumünela da Samedan

Infurmaziuns ed annunzchas: Samedan 

Tourist Information, 7503 Samedan;  

tel. 081 851 00 66;  

e-mail: samedan@estm.ch;  

www.romanisch-samedan.ch

Stimedas lecturas, stimos lectuors

Che bel! Üna scolara da la terza classa 

primara ed ün hom pensiuno as daun hoz 

il maun i’l Chantun litterar. L’üna fo sieus 

prüms pass poetics, l’oter es ün poet re-

numno illa Rumantschia. Propi üna bella 

cumbinaziun, chi do eir spraunza.

Ed alura as fo udir darcho üna vouta nos 

cuc poetic, chi ho pera decis da rester 

quist inviern tar nus illas fradaglias. 

Grazcha a tuots per lur contribuziuns !

Lur prodots litterars paun Els eir in ave-

gnir trametter a bilinguited@bluewin.ch.

Hoz sun in let

cun mel il cho,

damaun a scoula 

vegn darcho.

La giaischla schloppa,

il chavagl galoppa,

ui, que do üna botta.

Ils grüs e’ls traxs, quels haun sduvlo la 

terra

cun daintadüra ferm’e bratschs gigants,

haun sdarlosso la val cun lur canera.

Musica celesta per ils speculants.

Lur’haun eret fraidas müraglias, mortas,

dmuras chi suosdan, sbregian our aint il 

muond

ed haun implieu umauns in las retortas

chi braman cò invaun d’ün’orma il rim-

bomb.

Sur En e Flaz

scu ün zindel,

ün mer da tschiera

zuppainta chesas,

las baselgias

dal grand vih.

Plazza e giassa vöda,

sün via niaunch’ün’orma

nun inscuntrast tü.

Ma cul prüm raz

chi sdasda la valleda

as s-charpan tres il grisch –

na las aguoglias dals cluchers – 

ma bain ils grüs

cun bratscha ferma

scu gigants.

As sbregian aint il tschêl,

a sun altars,

suot quels umauns s’inclinan.

Imegnas da nos temp,

simbols pussaunts.

Gigants in navaglias

sutand in rudè,

ninand faun pajaglias,

s‘allegran dal gö.

Profuonds dschems rablunan

tres alva cuntredgia,

attiran, invidan

a leida mascreda.

Sternüm d‘or d‘larsch preserva

dal grisch, brünaint pissun.

Da bass l‘ovel baderla,

be tmüch es sa chanzun.

Ma cur cha düra vetta

ho standschanto sieu let,

tuot egna vita schmetta,

l‘ovel es dvanto müt.

Però in se rinserra,

sur mort, beeda spraunza:

cha bainbod tuot la terra

festagia resüstaunza. 

